
Abstract

Entreprencurship is not a new issue in the era of globalization. All activities
related to entrepreneurship have particular impacts on the country’s economic
developent. There are many Quranic verses and Hadith concerning the role of an
entrepreneur in exploiting the resources of nature for the well being of the community
and for the country’s development. Hence, both the government and private sectors
have initiated continuous efforts such as entrepreneurship education programmes
to produce entrepreneurs. This article discusses the concept of entrepreneurship
from an Islamic perspective and the importance of inculcating Islamic values in
order to produce an ethical entrepreneur capable to face the challenges of
globalization.

Pendahuluan

Keusahawanan bukan satu bidang yang asing lagi terutamanya pada abad
ke 21 ini. Hampir setiap hari ada sahaja yang diperkatakan mengenai
keusahawanan atau usahawan sama ada dalam media cetak atau pun
perbualan seharian. Ia menjadi antara topik utama perbincangan kerana
peranan pentingnya dalam pembangunan serta perkembangan sama ada
pada diri seseorang, masyarakat mahu pun negara. Ini terbukti melalui
banyak kajian-kajian terdahulu sama ada dari luar negara seperti Lankard
(1991), Ripsas (1998), Nematoallah (2001) dan dalam negara seperti Hazil
(1990), Humam (1992) dan Zaidatol Akmaliah et al. (1998). Melalui proses
keusahawanan ini banyak masalah yang dihadapi oleh sesebuah negara
dapat diatasi antaranya masalah jenayah, bunuh diri atau pun masalah
sosial yang lain akibat daripada masalah pengangguran.

Dalam kajian-kajian terdahulu, usahawan telah dikenal pasti sebagai
pencipta kepada peluang pekerjaan. Drucker (1993) berpandangan
usahawan merupakan seorang yang berjaya memindahkan sumber
ekonomi dari sektor yang kurang produktif kepada sektor yang lebih
produktif. Ini adalah kerana sifat usahawan yang kreatif, inovatif, berani
menanggung risiko, berpandangan jauh dan sentiasa mencari peluang
untuk membuka perniagaan-perniagaan baru. Berikutan itu, maka beleh
dikatakan bidang keusahawanan amat popular baik di luar atau pun di
dalam negara. Selaras dengan itu, pelbagai usaha telah dan akan terus

dilaksanakan bagi menambahkan bilangan usahawan sama ada oleh sektor
kerajaan atau sektor swasta.

Kepentingan pendidikan keusahawanan dan usahawan jelas melalui
kenyataan oleh Zaharudin (1995), Zaidatol Akmaliah et al. (1998) dan
Norasmah (2002) apabila mereka menegaskan melalui pendidikan ini,
negara berupaya melahirkan tenaga sumber yang produktif. Justeru, usaha
pemupukan budaya keusahawanan ini perlu dimulakan di peringkat
sekolah lagi. Ini terbukti dengan beberapa model keusahawanan seperti
Model Pendidikan Keusahawanan Miller et al. 1983, Model Pendidikan
Keusahawan Sepanjang Hayat NCRVE 1987 dan Model Keusahawanan
Gibb 1988. Sebagai contoh, penerapan pendidikan berorientasikan
keusahawanan telah dimulakan melalui penerapan budaya
keusahawanan dalam kurikulum mata pelajaran Perdagangan, Kemahiran

Hidup Bersepadu, Perakaunan, Ekonomi Asas dan yang terkini dengan

penawaran mata pelajaran Pengajian Keusahawanan di sekolah. Malah
usaha ini terus diperkembangkan melalui aktiviti kokurikulum sekolah
seperti koperasi sekolah dan Program Keusahawanan Remaja.

Konsep Keusahawanan dari Perspektif Islam

Keusahawanan Islam merujuk kepada falsafah Islam yang memberi
penekanan kepada amal. Keusahawanan sememangnya tidak dapat
dipisahkan daripada Islam kerana Rasulullah telah dididik dengan budaya
keusahawanan sejak baginda masih kecil. Rasulullah berjaya membina
reputasi sehingga baginda dikenali sebagai al-Amin (yang dipercayai).
Reputasi cemerlang ini seterusnya telah menarik pemodal-pemodal besar
termasuk Khadijah, isteri baginda sendiri (Suhaili Sarif et al. 2002).

Teras pembinaan kepercayaan dalam Islam ialah tauhid, iaitu penyaksian
bahawa tiada Tuhan selain Allah. Dalam konsep tauhid juga ia menuntut
manusia beramal dengan ahklak mulia dalam setiap tindakan. Malah, nilai
manusia sering kali diukur menerusi sumbangan mereka terhadap
kehidupan yang lebih baik. Konsep tauhid juga merangkumi hubungan
manusia dengan Pencipta dan hubungan dengan sesama manusia. Setiap
tindakan yang dilakukan hendaklah tidak bertentangan dengan hukum-
hukum yang ditentukan oleh Allah.

Lazimnya, usahawan sering dikaitkan dengan aktiviti-aktiviti perniagaan.
Dengan berpandukan kepada konsep Tauhid, seorang usahawan
hendaklah bertindak sebagai pemegang amanah terhadap rezeki yang
dikurniakan oleh Allah. Panduan serta pegangan terhadap konsep Tauhid
ini akan dapat mengelak usahawan daripada terjebak dalam ekonomi atau

aktiviti perniagaan yang diharamkan oleh Islam kerana salah satu tugas
usahawan falah untuk membawa kemakmuran terhadap dunia. Seperti
mana yang diterangkan dalam firman Allah yang bermaksud:

Barang siapa yang mengerjakan amal-amal soleh, baik ia
lelaki mahu pun perempuan sedangkan ia beriman, maka
mereka akan masuk ke syurga dan mereka tidak akan
dianiaya walau sedikit pun

(Al-Qur'anS. An-Nisa: 124)

Seterusnya, usaha-usaha mengeksplotasi alam dengan cara baik serta
bertujuan untuk memakmurkan alam merupakan usaha yang dipandang
mulia dalam Islam, Rasulullah memberi jaminan bahawa usahawan/
peniaga yang jujur akan ditempatkan pada kedudukan yang mulia di
akhirat iaitu bersama-sama para nabi, siddiqin dan para syuhada
sebagaimana sabda Rasulullah:

Peniaga/pengusaha yang jujur dan amanah akan bersama-
sama dengan para nabi, siddiqin dan syuhada
(Riwayatoleh At-Tirmizisebagaimana dalam At-Tarqib Wat
Tarhib).

Penampilan Rasulullah sebagai model usahawan yang cemerlang
memperlihatkan bahawa Islam tidak hanya memfokuskan keusahawanan
sebagai satu kerjaya yang melibatkan aktiviti perniagaan semata-mata
tetapi furut juga menitikberatkan sifat dan akhlak mulia seorang usahawan
muslim. Akhlak mulia Rasulullah seperti cekal, yakin diri, berani mencuba
dan bertanggungjawab hendaklah sentiasa dibudayakan agar umat Islam
mampu menguasai semua bidang ilmu khususnya ekonomi.

Ini menunjukkan bidang/ pendidikan keusahawanan adalah merupakan
salah satu bidang yang dipandang mulia dalam Islam selain memberi
pulangan tinggi serta sumber rezeki yang terbaik sebagaimana sabda
Rasulullah lagi yang bermaksud:

Sembilan persepuluh daripada rezeki datangnya adalah

daripada usaha-usaha perniagaan.
(Riwayat al-Bukhari)

Mengapa Pendekatan Islam Perlu dalam Pendidikan Keusahawanan
Bidang keusahawanan merupakan satu bidang yang luas dan penuh
dengan godaan (temptations). Jika tidak dibendung serta dibimbing dengan
baik, banyak perkara-perkara yang tidak beretika mungkin akan berlaku.
Justeru, pegangan agama perlu kerana ia berperanan sebagai pengawal
terhadap segala tingkah laku atau kegiatan usahawan/peniaga. Dengan
adanya panduan dan pegangan ini diharapkan amalan-amalan seperti
rasuah, pecah amanah, ketidakjujuran dan lain-lain nilai tidak beretika
dapat dikurangkan dan dielakkan.

Dalam artikel ini perbincangan keusahawanan lebih mengkhusus terhadap
agama [slam. Namun begitu, kesemua agama sebenarnya memiliki nilai-
nilai baik yang sama. Seperti mana dalam Islam konsep perniagaan meliputi
hablu min al-nas faitu pematuhan segala perintah dan menjauhi segala
larangan terutamanya apabila berhubungan dengan manusia dan alam
sekitar termasuk, diri, tenaga, masa dan harta yang dianugerahkan oleh
Allah SW.T kepada sesecrang. Konsep keusahawanan dan perniagaan
dalam Islam amat luas dan ia memberi implikasi di dunia dan di akhirat.
Implikasi di dunia ialah keuntungan dan dapat menyempurnakan
keperluan umat Islam faitu fardu kifayah dan pahala serta ganjaran syurga
di akhirat. Walaupun perniagaan mengalami kerugian, pahala tetap
diterima jika perniagaan dijalankan berlandaskan syarak.

Tambahan lagi, agama Islam adalah agama yang amat mementingkan
persaudaraan yang mana sistem muamalatadalah berlandaskan kepada
perhubungan sesama manusia (Adnan dan Mohd Dahlan 2002). Ini
bermaksud segala urusan perniagaan bukanlah berdasarkan kepada
keuntungan semata-mata kerana mereka perlu mempunyai perasaan
tanggungjawab dan tolong menolong sesama manusia. Oleh itu, tindas
menindas, memeras, bakhil tidak boleh menjadi amalan usahawan.
Sekiranya konsep-konsep Islam dipraktikan, maka kesejahteraan dan
keamanan dunia akan diperoleh.

Dalam Islam, usahawan dan peniaga digalakkan agar sentiasa bersifat
jujur, amanah, ikhlas dan berpandangan jauh serta memerlukan kekuatan
ilmu dan kegigihan. Islam memberikan insentif yang besar kepada sebarang
aktiviti keusahawanan yang tidak bercanggah dengan batas dan syariat
Islam. Islam melarang keras urusan muamalah berunsurkan riba kerana
riba semata-mata memberi keuntungan kepada sebelah pihak sahaja dan
menganiayai pihak penerima dengan tujuan untuk memperoleh
keuntungan yang lebih. Ini jelas melalui firman Allah yang bermaksud:

(SO

Allah menghalalkan jual beli dan mengharamkan riba
(Al-Bagarah: 275)

Kesemua yang disarankan dalam agama Islam merupakan pedoman ke
arah kejayaan. Malah ia juga merupakan prinsip atau habit kefayaan
seorang yang ingin menjadi usahawan berjaya seperti yang disyorkan oleh
Peters dan Waterman (1992) dalam buku mereka Mencari Kecemerlangan -
Rahsia Kejayaan Syarikat Amerika. Dengan pegangan ini maka seseorang
itu akan menjadi seorang usahawan berjaya sama ada di dunia dan di
akhirat. Antarasifat-sifat yang diperlukan dalam diri seseorang usahawan
(usahawan muslim) adalah seperti:

1.  Sentiasa berusaha dan bekerja untuk mencari rezeki yang halal - dalam
melaksanakan tugas ini, sifat-sifat menipu, mencuri timbang,
menindas dalam usaha mendapat untung tidak dilakukan, Larangan
tersebut dinyatakan dalam firman Allah yang bermaksud:

Dan sempurnakanlah pengukuran apabila kamu mengukur
dan timbanglah dengan neraca yang adil. Yang demikian
itu lebih baik (kesannya di dunia) dan amat baik
kesudahannya (yang mendatangkan pahala di akhirat
kelak)

(Al-Isra: 35)

2.  Mengendalikan kerja berteraskan aqidah Islamiah

3. Tidak lalai dengan kerja sehingga melupakan amalan-amalan fardu
‘ain

4.  Bersifat sabar, lapang dada, tulinrasa dalam kerjaya

5. Mempunyai keteguhan, ketabahan dan ketekunan dalam menjalankan
urusan perniagaan

6. Adil

Ringkasnya, seorang usahawan beretika dalam Islam adalah seorang
melakukan sesuatu urusan dengan tujuan untuk berkhidmat bagi
kepentingan agama, Ciri-ciri-dan sifat-sifat seorang usahawan muslim
dinyatakan dengan banyak dalam hadis-hadis Rasulullah. Antaranya
sabda Rasulullah yang bermaksud:

Sesunguhnya sebaik-baik pekerjaan untuk memperolehi
pendapatan adalah pendapatan para peniaga di mana
apabila bercakap, mereka akan bercakap benar dan tidak
berdusta. Apabila mereka diberi amanah, mereka tidak akan
mengkhianati, apabila berjanji mereka tidak akan

memungkirinya, apabila mereka membeli, mereka tidak
mencela apa yang dibeli oleh mereka itu. Apabila mereka
menjual, mereka tidak akan memuji berlebih-lebihan, barang-
barang yang mereka jual. Jika mereka disuruh membayar
hutang, mereka tidak akan berdolak-dalih dan apabila orang
yang berhutang lambat membayarnya, mereka tidak akan
menyempitkan sipemiutang,

Pembentukan Usahawan Islam dalam Pendidikan Keusahawanan
Dalam usaha melahirkan usahawan beretika, maka etika dan nilai-nilai
positif perlu diterapkan dalam pendidikan yang berorientasikan
keusahawanan. Melalui proses pendidikan ini, pemupukan dan penerapan
nilai-nilai positif akan dapat dilaksanakan. Malah kajian-kajian lepas
menunjukkan bahawa proses pembentukan usahawan boleh dibentuk
melalui pendidikan seperti kajian cleh Kuratko (1989), Hisrich dan Peter
(1995) dan Drucker (dalam Zaidatol Akmaliah 1992) yang berbunyi: ‘it’s
not magic, it's not mysterious, and it has nothing to do with the genes. It's
a discipline. And like any discipline, it can be learned’.

Berikutan itu, nilai-nilai Islam perlu diterapkan dalam pendidikan
keusahawanan. Menurut Ibrahim (1992), nilai-nilai Islam tersebut adalah
seperti:

Nilai keilmuan dan kemahiran
Nilai keadilan

Nilai keihsanan

Nilai keamanahan

Nilai keistigamahan

Nilai ketaufigan

Dengan memiliki nilai-nilai ini maka, tiadalah unsur riba, gharar
{penipuan), ihtikar (sorok) dan sebarang penipuan dalam urusan/kegiatan
usahawan. Malah usahawan yang berjaya dilahirkan melalui penerapan
nilai-nilai Islam ialah mereka yang memiliki ciri-ciri yang beretika seperti
mempunyai kesopanan, kesusilaan, berbudi bahasa serta baik dalam
urusan perniagaan atau apabila berinteraksi dengan pihak-pihak tertentu/
pelanggan/pembekal. Kerap kali usahawan seperti ini memiliki sifat taqwa
dan nilai-nilai ahklak yang mulia seperti tidak bersifat angkuh atau
sombong; sentiasa jujur, adil, amanah, rajin dan bertolak ansur. Segala
urusan dalam proses jual beli hendaklah dilakukan dengan penuh
kerelaan. Sebagaimana firman Allah dalam surah An-Nisa; 29

